
PER ZBATIMIN E “STRATEG]JISE PER APLIKIMIN E SISTEMEVE
INTELIGJENTE NE TRANSPORTIN RRUGOR”

90/2012, “Pér organizimin dhe funksionimin e administratés shtetérore”; té vendimit té Késhillit té
Ministrave nr. 504, daté 13.9.2017, “Pér pércaktimin e fushés sé pérgjegjésisé shtetérore té Ministrisé
s¢ Infrastrukturés dhe Energjisé”, si dhe té vendimit t€ Késhillit t€ Ministrave nr. 811, daté
16.11.2016, “Pér miratimin e strategjisé sektoriale té transportit dhe planit té veprimit, 201620207,

1. Hyrje

Kjo Strategji u hartua bazuar né urdhrin nr. 143, daté 22.4.2020, té ministrit té Infrastrukturés dhe
Energjisé, me qéllim integrimin e sistemeve inteligjente té transportit (SIT) né Shqipéri, me
vendosjen dhe pérdorimin e SIT-it né sektorin rrugor. Kjo Strategji do té shérbejé si udhézues pér
stafin e ministrive t€ ndryshme té qeverisé shqiptare, si dhe até t€ institucioneve dhe té organizatave
shqiptare (publike dhe private), qé do té pérfshihen né vendosjen, funksionimin dhe pérdorimin e
sistemeve inteligjente té transportit né Shqipéri.

- Strategjia SIT, né sektorin e transportit rrugor, merr parasysh dispozitat e dokumenteve
kryesore, si mé poshté:

- “Strategjia sektoriale e transportit dhe plani i veprimit, 2016-2020”, miratuar me vendimin e
Késhillit t¢ Ministrave nr. 811, daté 16.11.2016, e cila parashikon zhvillimin né Shqipéri té shtrirjes té
rrjeteve TEN-T indikative né Ballkanin Peréndimor. Kjo Strategji gjithépérfshirése pércakton si
pérparési strategjike: “Pérfundimin dhe modernizimin e rrjetit rrugor parésor dhe sekondar té
rrugéve né Shqipéri” dhe zhvillimin e njé “Strategjie té sistemeve inteligjente t€ transportit”, si
aksioni prioritar strategjik # 8. Né njé kuptim mé té gjeré, pérkufizon “Harmonizimin me kornizén
rregullatore té transportit né BE, pér krijimin e kushteve té pérbashkéta té tregut dhe té standardeve
té sigurisé né nivel kombétar, si dhe brenda rajoneve fqinje”, si veprimtari prioritare # 3.

- Traktati i Komunitetit t€ Transportit (TKT), nénshkruar né korrik 2017 midis BE-sé dhe gjashté
vendeve té€ Ballkanit Peréndimor (WBG6), pérfshin dhe Shqipériné. Traktati mbéshtet thellimin e
Integrimit Evropian té vendeve WBG6 né fushén e transportit dhe pérfshin angazhime té ndérsjella
pér veprime specifike qé duhen ndérmarré. Neni 10 i TKT-sé, ratifikuar me ligjin nr. 8/2018, daté
26.2.2018, “Pér ratifikimin e traktatit qé themelon Komunitetin e Transportit”, pércakton qé Palét e
Evropés Juglindore (qé pérfshijné Shqipérin€) do té zhvillojné sisteme efikase té menaxhimit té
trafikut, pérfshiré sistemet intermodale dhe SIT.

- Shtojca 1 e TKT-sé tregon rrugét dhe infrastrukturén tjetér té transportit brenda Shqipérisé, té
cilat konsiderohen pér zgjerimin tregues té ardhshém té rrjetit transevropian té transportit (TEN-T).

- Direktiva 2010/40/BE e Parlamentit Evropian dhe e Késhillit Evropian, e datés 7 korrik 2010,
e cila pércakton kornizén pér vendosjen e sistemeve inteligjente té transportit né fushén e transportit
rrugor dhe lidhjet me ményrat e tjera té transportit. Specifikimet pér disa nénsisteme té SIT-it jané
zhvilluar né bazé té direktivés 2010/40/EU.

- Udhézimi nr. 3616/3, i 20 korrikut 2017, i Ministrisé sé Transportit dhe Infrastrukturés sé
Shqipérisé, “Pér rregullat e zbatimit té sistemeve inteligjente né fushén e transportit rrugor dhe
lidhjes me ményrat e tjera t€ transportit”, éshté pérafruar pjesérisht me direktivén 2010/40/EU.

- Urdhri nr. 143, daté 22.4.2020, “Pér hartimin e Strategjisé Kombétare pér Sistemet Inteligjente
té Transportit”, i ministrit t€ Infrastrukturés dhe Energjisé sé Shqipérisé.

- Dokumenti 1 vlerésimit té projektit dhe marréveshja e huas IBRD 89330, nénshkruar midis
Shqipérisé dhe Bankés Botérore né vitin 2019, “Pér fazén e paré t€ projektit té lehtésimit t€ tregtisé
dhe té transportit té Ballkanit Peréndimor”.

Kjo Strategji, gjithashtu, merr parasysh “Raportin nga komisioni né Parlamentin dhe Késhillin e
BE-sé pér zbatimin e direktivés 2010/40/BE pér sistemet inteligjente t€ transportit”, t€ vitit 2019.

Pér mé tepér, kjo Strategji merr parasysh “Kornizén strategjike pér zbatimin e SIT-it né rrjetet
TEN-T (rtjetet e transportit ndérevropian) né Ballkanin Peréndimor”, té zhvilluara me financimin e
BE-sé dhe t€ pérfunduara né fillim t€ vitit 2019.



Ky kuadér mbulon:

i. vendosjen e parashikuar té sé ardhmes sé SIT-it né shtrirjen e planifikuar té rrjeteve gendrore
dhe gjithépérfshirése té transportit ndérevropian (rrjetet TEN-T) né rajonin e Ballkanit Peréndimor;

ii. té gjitha korridoret lidhése, si: hekurudha rrugé, portet detare, disa rrugé ujore brenda vendit, si
dhe ndérlidhjet e tyre. Kuadri strategjik pérfshin plane té rekomanduara té veprimit (ose “Hartat e
rrugés”) pér secilin prej vendeve t€ Ballkanit Peréndimor (WBO0), pér té shérbyer si bazé pér njé
zhvillim té koordinuar té SIT-it né rajon.

“Harta udhérréfyese pér Shqipériné” e pérfshiré né dokument rekomandon veprime specifike,
duke pérfshiré kétu zhvendosjen e kornizés pérkatése legjislative dhe rregullatore té BE-sé, pér ato
pjesé té cilat konsiderohen té domosdoshme, né ményré qé Shqipéria té vazhdojé me vendosjen e
SIT-it.

Njé listé mé e detajuar e dokumenteve qé duhet té merren parasysh né hartimin dhe né vendosjen
e SIT-it né Shqipéri, vecanérisht, né interes té€ ndérveprimit dhe té koordinimit evropian, éshté
dhéné né shtojcén 1.

2. Vizioni dhe misioni i Shqipéris€, né lidhje me sistemet inteligjente té transportit

Sistemet inteligjente té transportit (SIT):

1. nénkuptojné aplikimin e teknologjive té pérparuara té sensibilizimit né distancé, analizés sé té
dhénave, kontrollit t€ trafikut dhe komunikimeve né fushén e transportit;

ii. aplikohen kryesisht né infrastrukturén rrugore dhe transportin rrugor, me objektivat kryesoré té
pérmirésimit té sigurisé, lévizshmérisé dhe rritjen e efikasitetit. Aplikime t€ tjera SIT jané né porte
dhe transport detar, transport hekurudhor dhe transport ajror;

iii. nuk jané mishérim t€ inteligjencés artificiale, por ofrojné:

1. shérbime inovative né lidhje me ményrat e ndryshme té transportit;

2. ndihmé pér t'i béré 1évizjet e transportit (t€ njerézve dhe té mallrave), mé té parashikueshém;
dhe

3. mundéson qé operatorét dhe pérdoruesit e shérbimeve dhe té rrjeteve té transportit té
informohen mé miré dhe té€ béjné njé pérdorim mé té sigurt, mé t€ koordinuar dhe “mé té zgjuar” té
kétyre rrjeteve.

Duke pasur parasysh pérdorimin e kufizuar t€ SIT-it né Shqipéri deri mé tani, ndérhyrjet né kété
fushé priten t€ kené impakt t€ larté né ekonomi. Pérdorimi i teknologjive t€ informacionit dhe té
komunikimit né fushén e transportit, qofté ai né lidhje me infrastrukturén, automjetet ose
pérdoruesit, po béhet shpejt njé nga mjetet mé té réndésishme pér té ofruar pérmirésime né
kapacitetin e rrjetit dhe né lévizshmériné e udhétaréve. Ai jo vetém qé rrit produktivitetin ekonomik,
por ndihmon, gjithashtu, né rritjen e rezistencés sé rrjetit té transportit ndaj démeve nga moti
ekstrem, qé vjen si pasojé e ndryshimeve klimatike.

Né Shqipéri, sistemet inteligjente té transportit jané prezantuar si njé detyré e réndésishme
kombétare, jo vetém pér shkak té pérfitimeve té konsiderueshme shoqérore dhe ekonomike, por
edhe sepse SIT-i éshté njé nga shtyllat themelore té politikés sé¢ Bashkimit Evropian pér realizimin e
njé sistemi efektiv multimodal té transportit evropian. Shqipéria ka arritur statusin e kandidatit pér
pranimin né BE dhe éshté njé nga nénshkruesit e Traktatit t¢ Komunitetit t&¢ Transportit (TKT),
nénshkruar né korrik 2017 midis BE-sé dhe gjashté vendeve té Ballkanit Peréndimor (WB0), 1 cili:

1. mbéshtet thellimin e integrimit evropian t&€ WB6 né fushén e transportit;

ii. lejon hyrjen progresive té Shqipérisé dhe té vendeve té tjera WB6 né tregun e transportit té
BE-sé, né kémbim té zbatimit t€ normave pérkatése té BE-sé, pérfshiré né fushat e standardeve
teknike, ndérveprimit, sigurisé dhe menaxhimit té trafikut.

Vizioni i SIT-it
Sistemet inteligjente té transportit do t€ ndihmojné gé korridoret kryesore té transportit té




Shqipérisé té béhen pjesé e njé sistemi té sigurt, té€ integruar dhe multimodal té transportit
ndérevropian, duke lehtésuar késhtu mundésiné e hyrjes sé Shqipérisé né tregun evropian té
transportit dhe duke u shérbyer nevojave té gytetaréve shqiptaré.

Sekretariati 1 pérhershém i TKT-s€, i vendosur né Beograd, po mbéshtet pérkufizimin dhe
monitorimin e rrjetit té transportit t€ vendeve té Ballkanit Peréndimor dhe performancén e tij. Ai,
gjithashtu, mbéshtet pérmirésimin dhe harmonizimin e politikave rajonale té transportit dhe
standardet teknike qé do té zbatohen pér ato korridore evropiane té transportit qé ndodhen né
vendet e Ballkanit Peréndimor (tregues i zgjerimit t€ TEN-T-s€).

Pérmirésimi 1 korridoreve t€ transportit pérfshin vendosjen e sistemeve inteligjente té transportit
né vendet WBO6, me njé objektiv mé té gjeré pér té vendosur dhe pér té mbajtur njé koordinim
efektiv dhe komunikim t€ pérditshém midis vendeve anétare té BE-s¢ dhe WB6, dhe integrimin e
transportit kombétar té rrjetit t€ vendeve WBO0, né kuadrin e rrjetit ndérevropian mé té gjeré té
transportit (TEN-T). Direktiva 2010/40/EU e Patlamentit Evropian dhe e Késhillit Evropian, e
datés 7 korrik 2010, krijon kornizén pér vendosjen e SIT-it né fushén e transportit rrugor dhe pér
lidhjet me ményrat e tjera té transportit.

Deklarata e misionit t& SIT-it

Shqipéria, gradualisht, do t€ prezantojé sistemet inteligjente té transportit né bazé té objektivave,
politikave dhe pérparésive té pércaktuara né strategjiné e saj kombétare t€ STI-it, dhe né pérputhje
me legjislacionin pérkatés evropian, dhe dispozitat e Traktatit t&¢ Komunitetit t€ Transportit té
korrikut 2017.

3. Objektivat, politikat dhe pérparésité e Strategjisé Kombétare té SIT-it né Shqipéri

Kjo Strategji, pér vendosjen e sistemeve inteligjente té transportit rrugor, pércakton njé séré
objektivash, si dhe politikat dhe pérparésité qé do té vendosen né zbatim gjaté viteve né vazhdim.
Strategjia e SIT-it do té sigurojé njé kornizé té qgarté té vendimeve konkrete qé do té ndérmerren né
Shqipéri, me plane afatshkurtra, afatmesme dhe afatgjata.

3.1 Objektivat

Objektivat kryesoré qé duhen arritur pérmes SIT-it né Shqipéri, jané:

a) pérmirésimi 1 sigurisé né komunikacion dhe né zvogélimin e gjasave pér aksidente;

b) pérmirésimi i fluksit té trafikut dhe 1évizshmériné dhe zvogélimin e bllokimeve té trafikut;

©) pérmirésimi i efikasitetit dhe 1 parashikueshmérisé sé trafikut té€ mallrave, si brenda Shqipérisé,
ashtu edhe ndérkombétar;

d) pérmirésimi i ligjeve dhe i zbatimit té tyre dhe i rregulloreve ekzistuese, pérfshiré zbatimin e
pérbashkét pértej kufijve;

e) integrimi gradual i disa prej korridoreve té transportit shqiptar né rrjetin ndérevropian té
transportit (TEN-T), pérmes pajtueshmérisé me dispozitat e lidhura me SIT-in né direktivat
evropiane dhe né Traktatin e Komunitetit t€ Transportit (TKT) té nénshkruar nga Shqipéria.

3.2 Politikat qé duhen zbatuar

Gjaté vendosjes sé SIT-it né Shqipéri, dy politika duhet té zbatohen né ményré sistematike:

Qéndrueshméria e SIT-it do t€ vendosen vetém sisteme té tilla inteligjente té transportit: i. pér
té cilat financimi i funksionimit vjetor dhe i kostos sé mirémbajtjes duhet té buxhetohet né ményré
té pandérpreré nga forma té ndryshme burimesh, sipas rastit; dhe ii. rolet institucionale dhe
pérgjegjésité pér vendosjen e tyre dhe operimin jané krijuar qarté, qofté me ligj ose dhe me
instrumente té tjera juridike.

Pérputhshméria dhe ndérveprimi i SIT-it. T¢ gjitha sistemet inteligjente té transportit g€ do té
vendosen né Shqipéri duhet té hartohen né bazé té direktivave, specifikimeve dhe udhézimeve
evropiane (shiko listén né shtojcén 1). Sistemet duhet té ndérveprojné me sistemet e tjera operuese




né fushén e transportit rrugor, si dhe té jené né pérshtatshméri (ose gati pér ndérveprim) me
sistemet e aplikuara né rajon.

3.3 Prioritetet

Prioritetet pér vendosjen e SIT-it né Shqipéri jané si mé poshté:

a) ptioriteti pér vendosjen fillestare té SIT-it do t'u jepet trugéve dhe porteve/sektoti i transportit
detar;

b) SIT-i pér sektorét e tjeré (transporti hekurudhor dhe transporti ajror) mund té vendosen mé
voné, né planin afatmesém, pasi SIT-in, pér dy sektorét prioritare, té jené vendosur me sukses dhe té
jené funksionale.

Brenda sektorit t€ transportit rrugor, pérparési i éshté dhéné vendosjes sé SIT-it, né:

a) ato rrugé interurbane, té cilat jané identifikuar né Traktatin e Komunitetit t€ Transportit
(TKT), shtojcén 1, “Hartat e zgjerimit tregues TEN-T né Ballkanin Peréndimor”, dhe duke filluar
me autostradat Tirané—Durrés (A1) dhe Tirané—Elbasan (A3);

b) ato seksione té rrugéve interurbane, t€ cilat kané probleme té rénda qé lidhen me siguriné
rrugore, bllokimet nga trafiku i rénduar dhe/ose shifra té larta té€ ndotjes sé ajrit.

Pér detaje té zbatimit, shihni seksionin 8 mé poshté.

4. Standardet, sistemet dhe teknologjia

4.1 Specifikimet e SIT-it pér transportin rrugor

4.1.1 Historiku

Direktiva e Bashkimit Evropian 2010/40/BE pércakton kuadrin pér vendosjen dhe pér
pérdorimin e koordinuar dhe koherent té SIT-it, brenda zonés sé BE-sé, dhe, né vecanti, pértej
kufijve midis vendeve anétare. Direktiva parashikon zhvillimin e standardeve dhe t€ specifikimeve
brenda disa fushave prioritare té identifikuara né direktivé, si dhe pér specifikimet e tjera qé¢ mund té
kené nevojé té zhvillohen né té ardhmen.

Komisioni Evropian ka mandatuar Komitetin Evropian pér Standardizim (CEN) té zhvillojé dhe
t€ miratojé standarde evropiane pér SIT-in. Brenda CEN-sé, ekziston njé Komitet i specializuar
teknik pér SIT-in (CEN/TC 278), i cili gjaté viteve té€ kaluara ka adaptuar dhe ka botuar mé shumé
se 150 standarde té ndryshme, qé lidhen me SIT-in dhe, aktualisht, éshté duke punuar edhe mé
shumé. Puna e CEN/TC 278 &shté e pérgendruar né transportin e bazuar né rrugé (kryesisht pér e-
Tarifinrin, transportin urban, transportin publik t€ udhétaréve etj.) dhe mbéshtetet né dokumentet e
méposhtme:

- direktivén 2004/52/EC (direktiva EFC), mbi ndérveprimin e sistemeve elektronike t€ tarifave
né rruge;

- direktivén 2010/40/EU (direktiva SIT), mbi kuadrin pér vendosjen e sistemeve inteligjente té
transportit né fushén e transportit rrugor dhe pér ndérfaget me ményrat e tjera té transportit;

- vendimin e Komisionit 2009/750/EC, mbi pérkufizimin e shérbimit elektronik té tarifave
evropiane dhe elementet e tij teknike;

- mandatin M/338, pér mbledhjen e taksave elektronike né mbéshtetje t€ ndérveprueshmérisé sé
sistemeve elektronike té tarifave rrugore né Evropé;

- mandatin M/453, mbi sistemet bashképunuese pér transportin inteligient né fushén e
teknologjive té informacionit dhe té komunikimit, pér té mbéshtetur bashkéveprimin e sistemeve
bashképunuese pér transportin inteligient né Evropé;

- mandatin M/546, mbi SIT-in urbane né sistemet inteligiente té transportit (SIT) né zonat
urbane, né mbéshtetje t€ direktivés 2010/40/EU, mbi kuadrin e vendosjes sé sistemeve inteligjente
té transportit né fushén e transportit rrugor dhe pér ndérfaqet me ményrat e tjera té transportit;



- planin e veprimit 1 KE-sé pér standardizimin e TIK-ut ofron njé pérmbledhje té nevojave pér
aktivitete paraprake ose plotésuese té standardizimit t€ TTK-ut qé do té ndérmerren né mbéshtetje té
aktiviteteve té politikave té BE-sé.

Specifikimet e miratuara nga BE-ja, pér aplikimet e SIT-it pérfshijné llojet e méposhtme té
dispozitave:

a) dispozita funksionale, qé pérshkruajné rolet e paléve té ndryshme té interesit dhe rrjedhén e
informacionit midis tyre;

b) dispozita teknike, qé parashikojné mjetet teknike pér té€ pérmbushur dispozitat funksionale;

c) dispozita organizative, q¢ pérshkruajné detyrimet procedurale té paléve té ndryshme té
interesit;

d) dispozita shérbimi, qé pérshkruajné nivelet e ndryshme té shérbimeve dhe pérmbajtjen e tyre
pér aplikacionet dhe shérbimet SIT.

Deri né muajin mars té vitit 2020, specifikimet e méposhtme té zgjeruara té SIT-it jané miratuar
zyrtarisht nga Komisioni Evropian dhe, pér kété arsye jané t€ zbatueshme pér hartimin dhe
vendosjen e SIT-it né Shqipéri:

1. thirrje ndérvepruese né ' gjithé BE-né, miratuar mé 26 néntor 2012, pérmes rregullores sé deleguar
(BE) nt. 305/2013. E-Thirrje 112, telefonon automatikisht numrin e vetém té urgjencés sé Evropés,
112, né rast té njé aksidenti rrugor té€ réndé dhe komunikon vendndodhjen e automjetit te shérbimet
e urgjences;

1. sigurimi i informacionit 1€ trafikut, né lidhje me siguriné rrugore falas pér pérdoruesit, miratuar mé 15 maj
2013, pérmes rregullores sé deleguar (BE) nr. 886/2013;

1il. sigurimi i shérbimeve ¢ informacionit pér vendet e parkimit ¢ signrnara dhbe 1 sigurta pér kamionét dhe pér
automjetet tregtare, miratuar mé 15 maj 2013, pérmes rregullores sé deleguar (BE) nr.885/2013;

v, sigurimi i shérbimeve t informacionit 1 trafiknt né té gjithé BE-né né kobé reale, miratuar mé 18 dhjetor
2014, pérmes rregullores sé deleguar (BE) 2015/962. Specifikimet pérfshijné aksesin, shkémbimin,
ripérdorimin dhe pérditésimin e té dhénave rrugore dhe té trafikut nga autoritetet rrugore dhe
operatorét rrugoré pér sigurimin e shérbimeve té€ informacionit té trafikut né té gjithé BE-né né kohé
reale;

V. sigurimi i shérbimeve 1 informacionit multimodal t¢ udbétimit né t¢ githé BE-né, miratuar mé 31 maj
2017, pérmes rregullores sé deleguar (BE) 2017/1926. Specifikimet adresojné kushtet e mundshme,
té tilla si aksesi te té€ dhénat dhe te shérbimet dhe pérfshin dispozitat pér shérbime té informacionit
té lidhura me udhétimin;

V1. sigurimi i sistemeve bashképunuese inteligjente té transportit (C-SIT), C-SIT-i do ti lejojé automjetet
rrugore t€ komunikojné me automjete té tjera, me sinjalizimet e trafikut, infrastrukturén né rrugé dhe
me pérdoruesit e tjeré té rrugés. Specifikimet pér C-SIT-in u miratuan nga Komisioni Evropian mé
13 mars 2019, por mé pas u refuzuan nga Késhilli Evropian né korrik 2019. Pritet qé pas disa
modifikimeve, specifikimet e rishikuara té miratohen sé shpejti.

Vlen té pérmendet se shumica e infrastrukturés dhe e pajisjeve té SIT-it qé po ofrohen né treg
nga furnitoré té ndryshém (veganérisht ato nga Evropa), jané tashmé né pérputhje me specifikimet e
treguara mé lart dhe ato g€ jané zhvilluar nga CEN/TC 278. Sidoqofté, dokumentet detyruese qé do
té pérdoren né Shqipéri pér prokurimin e ardhshém té SIT-it duhet té kené referime té qarta te kéto
specifikime dhe dokumentet e tjera té listuara né shtojcén 1.

E-tarifimi — sistemet elektronike té mbledhjes sé tarifave (ETC — Electronic toll collection) mund té
ofrojné mundésiné e tarifimit t€ automjeteve rrugore né njé ményré fleksibél dhe té lejojné politika té
synuara pér tarifimin e infrastrukturés. Eshté thelbésore qé sisteme té tilla té jené té ndérveprueshme
pértej kufijve kombétaré, pér té shmangur krijimin e pengesave né fluksin e trafikut né Evropé.



Direktiva e BE-s¢ 2004/52/EC dhe vendimi pétkatés 2009/750/EC synojné t€ arrijné
bashkéveprimin e t€ gjitha sistemeve elektronike t€ tarifimit té€ rrugéve né Bashkimin Evropian,
késhtu qé ¢do sistem i tarifave té aplikuara né rajonin WBG6 duhet té jeté né pérputhje me até. Pér mé
tepér, vendimi i Komisionit t&¢ BE-sé 2009/750/EC pétrcakton shérbimin elektronik t€ pagesave
elektronike (EETS — European Electronic Toll Service), 1 cili mbulon té gjitha rrjetet rrugore dhe
infrastrukturén e tarifuar né Bashkimin Evropian, mbi té cilin pérdorimi i rrugés deklarohet
elektronikisht me ané té njé pajisjeje té€ vetme né bord dhe pércakton zgjidhjet e lejuara teknologjike
pér kryerjen e transaksioneve me tarifim elektronik, pérkatésisht pozicionimin né mikrovalé 5.8 GHz
dhe pozicionimin satelitor shoqéruar me komunikimet celulare. EETS-ja lejon ¢do pérdorues té
rrugés té paguajé me lehtési tarifat e béra mbi ¢do rrugé ose (infra)strukturé né Bashkim, me ané té
njé kontrate té€ vetme abonimi me njé ofrues EETS dhe njé pajisje té vetme né bord. Futja e EETS-
sé¢ nuk zévendéson asnjé sistem dhe skema kombétare té tarifimit, por funksionon paralelisht, duke
siguruar qé pérdoruesi i EETS-sé té mos tarifohet dy heré dhe né asnjé ményré t€ mos tarifohet mé
shumeé se nga njé pérdorues i sistemit kombétar/lokal.

EETS-ja pérfshin:

- ndérveprueshméria teknike: ka lidhje me pajisjet né bord, si dhe teknologjiné e pozicionimit dhe
komunikimit;

- ndérveprueshméria procedurale: marréveshje kontraktuale ndérmjet operatoréve té
infrastrukturés dhe ofruesve té shérbimeve té pagesave;

- trajtimi 1 “pérdoruesve té papajisur’ si té trajtohen automjetet pa pajisje ose pajisje q€ jané té
papérputhshme;

- mbroijtja e t€ dhénave personale dhe siguria e sistemit.

(Cdo sistem i tarifimit ekzistues dhe 1 ardhshém 1 tarifave né vendet WB6 duhet té respektojé sa
mé sipér, sipas standardeve té aprovuara t€ ndérveprimit té€ pércaktuar.

4.1.2 Zbatimi né Shqipéri i standardeve dhe i specifikimeve né sektorin rrugor

Né pérzgjedhjen dhe vendosjen e projekteve té SIT-it né sektorin rrugor, Shqipéria duhet té
zbatojé standardet, specifikimet dhe udhézimet e hartuara né bazé té “Direktivés 2010/40/BE té
Parlamentit Evropian dhe té Késhillit, t&¢ 7 korrikut 2010, mbi kuadrin pér vendosjen e sistemeve
inteligjente té transportit né fushén e transportit rrugor dhe pér ndérfaget me ményrat e tjera té
transportit”, si¢ pérshkruhet mé lart.

Shqipéria do t'u pérmbahet, gjithashtu, atyre standardeve dhe specifikimeve té zhvilluara nga
CEN/TC 278 dhe té miratuara nga Komisioni Evropian, qé jané té réndésishme pér sistemet qé do
té vendosen né Shqipéri. Megjithaté, kjo nuk cenon té drejtén e Shqipérisé pér té vendosur lirshém
mbi vendosjen (ose jo) té aplikacioneve dhe shérbimeve té SIT-it né territorin e tij, né pérputhje me
nevojat e saj aktuale dhe burimet financiare té disponueshme.

Angazhimi 1 Shqipérisé pér té zbatuar standardet dhe specifikimet, sipas direktivés s¢ BE
2010/40/BE, éshté pércaktuar tashmé né Traktatin ¢ Komunitetit t€ Transportit (TCT), nénshkruar
né korrik 2017 midis BE-sé dhe gjashté vendeve té Ballkanit Peréndimor (WB6), duke pérfshiré dhe
Shqipériné.

5. Marréveshjet financiare

5.1 Investimet fillestare pér SIT-in

Vendosja e SIT-it né Shqipéri do té kérkojé investime té konsiderueshme, si pér instalimin
fillestar, ashtu edhe pér azhurnimin dhe zgjerimin periodik. Né shumicén e rasteve (ndonése jo né té
gjitha rastet), kéto investime do té duhet té béhen nga shteti, i cili mobilizon fondet pér até géllim.
Financimi pér vendosjen fillestare té€ SIT-it mund té vijé:

1. nga té ardhurat e rregullta t€ brendshme buxhetore;

ii. nga huamarrja e brendshme nga institucionet shqiptare;



iii. nga huat, kredité ose grantet e jashtme;

iv. forma buxhetimi té tjera.

Vendosja e SIT-it né Shqipéri, né bazé té standardeve evropiane éshté pjesé e agjendés sé
Shqjipérisé drejt integrimit t€ saj né Bashkimin Evropian, si njé vend anétar i ardhshém.

MEé 26 mars 2020, Késhilli Evropian miratoi fillimin e negociatave me Shqipériné pér pranimin né
BE.

Prandaj, pér financimin e investimeve té SIT-it, kurdoheré qé té jeté e mundur, Shqipéria do té
kérkojé t€ marré grante té jashtme ose fonde me interes té ulét, qofté nga Bashkimi Evropian ose
nga institucionet evropiane té financimit té€ zhvillimit, té tilla si: Banka Evropiane e Investimeve
(BEI) dhe Banka Evropiane pér Rindértim dhe Zhvillimi (BERZH) apo Banka té tjera té ngjashme,
té cilat plotésojné kérkesat e financimit pér SIT-in. Kéto institucione té financave té zhvillimit,
shpesh jané né gjendje té€ ofrojné paketa qé kombinojné fondet e granteve dhe kredité me interes té
ulét, dhe, gjithashtu, ofrojné asistencé teknike té dobishme pér hartimin e projekteve, si dhe pér
procesin e prokurimit.

5.2 Kostot operative SIT

Kostot normale té funksionimit vjetor pér SI'T-in duhet té mbulohen nga ato institucione publike
ose gjysmépublike qé kané mandatin té operojné kéto sisteme. Financimi duhet té€ vijé ose nga
alokimet e rregullta buxhetore ose nga té ardhurat e tyre. T¢ ardhurat mund t€ ekzistojné né formén
e tarifave té pérdoruesve, té tilla si tarifat e portit pér operatorét e anijeve, tarifat e uljes sé aeroportit
pér operatorét e avionéve, tarifat rrugore pér operatorét e automjeteve etj.

Pércaktimi i mekanizmave té financimit pér funksionimin normal té SIT-it do té jeté pjesé e
studimeve t€ planifikimit pér secilin sistem dhe mekanizmi i zbatueshém 1 financimit pér
funksionimin ose pér operimin normal duhet té jeté pércaktuar qarté pérpara se t€ merren vendimet
pér investime.

6. Kuadri institucional

Vendosja e SIT-it né Shqipéri do té jeté nén udhéhegjen e pérgjithshme dhe koordinimin e
ministrisé sektoriale pérgjegjése pér transportin, pérkatésisht Ministrisé sé Infrastrukturés dhe
Energjisé (MIE).

MIE do té zhvillojé arkitekturén e pérgjithshme té SIT-in pér Shqipérisé, e cila éshté njé térési
piképamjesh té nivelit té larté, qé u hapin rrugé planeve pér hartimin dhe integrimin e aplikacioneve
dhe shérbimeve té ndryshme té SIT-it, duke pérfshiré jo vetém aspektet teknike, por edhe ¢éshtjet e
ndérlidhura organizative, ligjore dhe ato t€ biznesit. Ekzistenca e njé arkitekture kombétare té€ SIT-it
ndihmon pér té siguruar qé vendosja e saj, t€ mund té:

- planifikohet né ményré logjike;

- integrohet me sukses me sistemet e tjera;

- plotésojé nivelet e déshiruara té performancés;

- keté sjelljen e déshiruar;

- jeté 1 thjeshté pér t'u menaxhuar, pér t'u mirémbajtur dhe pér t'u zgjeruar; dhe

- plotésojé pritjet e pérdoruesve.

BE-ja ka zhvilluar njé kornizé evropiane té SIT-it (FRAME, pér mé shumé informacion:
https://frame-online.cu), e cila, gjithashtu, pérfshin mjete t€ dobishme pér zhvillimin e njé
arkitekture kombétare té SIT-it. FRAME siguron njé referencé pér terminologjiné, njé zbérthim té
njé sistemi SIT dhe njé metodologji pér ndértimin e arkitekturave kombétare té tyre. FRAME nuk e
pércakton teknologjiné, duke mundésuar késhtu liriné pér ta zbatuar até né ményré qé té
implementojé sisteme té ndryshme SIT, qé pérdorin zgjidhje té ndryshme teknologjike.

MIE do té lidhet dhe do té koordinojé me Sekretariatin pér Traktatin e Komunitetit té
Transportit (TKT), ndérmjet BE-sé dhe vendeve té Ballkanit Peréndimor (WB6).




Né pérmbushje té detyrés pér drejtimin e vendosjes sé SIT-sé né Shqipéri, MIE do té
bashképunojé me (dhe do té kérkojé kontribut nga) ministrité e tjera, q¢é jané pérgjegiése pér
komunikimet, mjedisin, zhvillimin rajonal, siguriné, kérkimin dhe inovacionin. Né hartimin e
projekteve té SIT-it, MIE do té kérkojé, gjithashtu, njé¢ ményré té vazhdueshme té dhéna nga
organizatat profesionale dhe industrité e lidhura me operimin e transportit dhe té pérdoruesve té
transportit, si dhe organizatave t€ tjera pérkatése, sipas rastit.

Pér aspektet teknike té hartimit dhe té zbatimit té SIT-it né sektorét e ndryshém té transportit,
MIE do té delegojé pérgjegjésiné si mé poshté:

- Pér sektorin rrugor, Autoriteti Rrugor Shqiptar (ARRSH), si pérfitues dhe menaxhues i sistemit,
gjithashtu, DPSHTRR-ja apo institucione té tjera me té drejta t€ vecanta, sipas njé marréveshjeje
nénshkruar mes palésh;

- Pér sektorin rrugor ngarkohet ARRSH-ja, si pérfituesi kryesor pér zbatimin e késaj Strategjie
dhe ndjekjen e té gjithé hapave pér implementimin e saj, sipas planit té veprimit t€ miratuar.
Marrédhéniet me institucionet e tjera né varési apo jo t€ MIE-s (DPSHTRR-ja, Policia e Shtetit,
shérbimet informative etj.) do té rregullohen népérmjet marréveshjeve té nénshkruara ndérmjet
paléve pér marrjen dhe pérdorimin e informacionit té grumbulluar e gjeneruar nga SIT-i.

7. Kuadri legjislativ

Shqipéria ka dy akte ligjore né fuqi qé krijojné mjedisin e pérshtatshém pér SIT-in:

- Ligji nr. 8308, “Pér transportet rrugore”, daté 18.3.1998, i ndryshuar, 1 cili lejon aplikimin e SIT-
it né Shqipéri, duke pércaktuar né nenin 77/2 t€ tj, se: “Teknologjité e informacionit dhe té
komunikimit, si pjesé integrale e sistemeve inteligjente té transportit, do té zbatohen né fushén e
transportit rrugor, pérfshiré infrastrukturén rrugore, pérdoruesit e rrugéve (automjetet), menaxhimin
e trafikut dhe lévizshmérisé”.

Ky ligj, gjithashtu, shprehet, se: “Aplikimet dhe shérbimet e sistemeve inteligjente té transportit
(SIT) né fushén e transportit rrugor, gjithashtu, dhe lidhjet me ményrat e tjera té transportit,
zbatohen pa paragjykuar ¢éshtjet g€ lidhen me siguriné kombétare dhe mbrojtjen e Shqipérisé”.

- Udhézimi nr. 3616/3, daté 21.7.2017, i ministrit pérgjegjés pér transportin, i cili pércakton
rregullat pér zbatimin e sistemeve inteligjente né fushén e transportit rrugor dhe lidhjet me ményrat e
tjera té transportit.

Ndérkohé qé hapésirat ligjore mundésojné prezencén e SIT-it né Shqipéri, mbetet ende shumé
puné pér tu béré, né ményré qé njé seri direktivash apo dokumentesh ligjore evropiane té
transpozohen né legjislacionin shqiptar.

Pér sektorin e transportit rrugor

- direktiva e SIT-it e BE-sé¢ 2010/40/BE dhe shtojcat e saj (aktet e deleguara 305/2013,
886/2013, 885/2013, 962/2015, 2017/1926, 2017/2380), e cila éshté pérafruar pjesérisht me
udhézimin nr. 3616/3, daté 21.7.2017;

- standardet dhe specifikimet e miratuara nga Komiteti Evropian pér Standardizim, Komiteti
Teknik 278 pér SIT-in (CEN/TC 278);

- direktiva 98/34/EC — vendosja e njé procedure pér sigutimin e informacionit né fushén e
standardeve teknike dhe té rregullave té shérbimeve té€ shoqérisé sé informacionit;

- direktiva 2016/1148/BE — siguria ¢ informacionit né rrjet me zbatimin e detyrueshém pér
operatorét e shérbimeve thelbésore né zonat e transportit;

- direktiva 2004/52/EC — ndérveprueshméria e sistemeve elektronike té tarifimit rrugor;

- direktiva 2008/96/EC — menaxhimi i sigutisé s€ infrastrukturés rrugore.

8. Kuadri implementues

Né pérputhje me politikat dhe pérparésité e pércaktuara né kété Strategji t€ SIT-it, Shqipéria
duhet té zbatojé SIT-in né ményrén e pérshkruar mé poshté.



8.1 Plani afatshkurtér

Né terma afatshkurtér (deri mé 2025-én) vendosja e SIT-it éshté parashikuar, né:

1. sektorin rrugor; dhe

ii. sektorin e transportit detar/portet.

8.1.1 Sektori rrugor

Vendosja e SIT-it' sé re né sektorin rrugor do té fillojé me dy projekte:

A. Projektimi dhe implementimi i njé qendre pér menaxhimin e trafikut, duke pérfshiré
infrastrukturén e SIT-it, hardware-in, software-in, ekranet dhe pajisjet e komunikimit. Qendrat e
menaxhimit té trafikut jané qendra t€ monitorimit dhe té funksionimit té autostradave. Inxhinieré,
operatoré radio dhe staf tjetér q¢ punojné atje kané pér detyré té:

- monitorojné trafikun dhe té identifikojné problemet, duke pérdorur pamjet nga kamerat e
vendosura pérgjaté rrugéve té pajisura me infrastrukturén e SIT-it;

- pérdorin té dhéna nga detektorét e trafikut né rrugé pér t€ marré njé pamje né kohé reale té
kushteve té trafikut;

- koordinojné reagimin me policiné dhe organet e tjera té zbatimit té ligjit dhe ekuipazhet e
reagimit, duke iu pérgjigjur incidenteve né autostradé ose gjetké;

- koordinojné aktivitetet e ekipeve té reagimit ndaj incidenteve, té cilét ndihmojné drejtuesit e
bllokuar, lévizjen e automjeteve té démtuara, si dhe, gjithashtu, ndihmojné mbajtjen e trafikut né
ményré té sigurt, ndérsa reaguesit e urgjencés ndihmojné njerézit e pérfshiré né aksidente;

- pérdorin sisteme té kontrollit té€ korsive té kthyeshme dhe shirita devijimi pér té¢ ndihmuar né
menaxhimin e rrjedhés sé trafikut dhe pér té ulur bllokimet;

- sigurojné informacione té menjéhershme pér drejtuesit e mjeteve pér ato qé ndodhin né rrugg,
pérfshiré kushtet e motit, incidentet, ndértimet dhe kohén e udhétimit, duke pérdorur radiot
késhilluese né autostradé, shenjat elektronike, internetin dhe sistemin e telefonit té€ shérbimit té
urgjences;

- sigurojné informacione té reja pér reporterét e lajmeve, vecanérisht, reporterét né radio dhe
televizion.

Projektimi i Qendrés sé Menaxhimit t€ Trafikut do té duhet té lejojé zgjerimin nga njé mbulim
fillestar, por 1 kufizuar 1 gjatésisé sé rrjetit rrugor, né njé mbulim shumé mé té gjeré né njé fazé té
mévonshme. Qendra e Menaxhimit té Trafikut do té funksionojé 24 oré né dité, shtaté dité né jave,
pér té rritur siguriné rrugore, pér t€ menaxhuar lévizjen e trafikut dhe pér té mbledhur té dhénat e
trafikut, sipas metodologjive pérkatése.

Eshté pér t'u theksuar se njé qendér e menaxhimit té trafikut mund té sigurojé shérbime té
dobishme, vetém pasi merr té¢ dhéna nga pajisjet e SIT-it t€ instaluara pérgjaté seksioneve rrugore.
Prandaj, projekti pér t€ ndértuar njé qendér té menaxhimit té trafikut duhet té shoqérohet me
vendosjen e pajisjeve té saj pérgjaté rrugéve, si¢ pérshkruhet mé poshté.

B. Vendosja e pajisjeve SIT (sensoré, kamera, shenja elektronike rrugore etj.) pérgjaté
disa seksioneve rrugore, né¢ vecanti, né autostradat Tirané—Durrés dhe Tirané—Elbasan, por edhe
né sektoré té tjeré rrugoré, qé akoma nuk jané identifikuar né pérputhje me pérparésité e késaj
Strategjie. Gjatésia totale e seksioneve rrugore qé do té pérfshihen fillimisht do té varet pjesérisht
nga sasia ¢ fondeve qé mund té vihen né dispozicion pér kété qéllim. Ekziston njé grup i madh
pajisjesh qé potencialisht mund té vendosen né rrugé, pér funksione té ndryshme, si p.sh.:

- Sensoré trafiku té vendosur nén ose mbi asfalt, pér llogaritjen dhe pér monitorimin e trafikut né
kohé reale. Sensorét e trafikut jané ndér mjetet mé té€ réndésishme té pérdorura pér t€ mbajtur nén
kontroll até qé ndodh né rrugé. Detektori mé i zakonshém i pérdorur éshté me lak induksioni, njé

! Disa forma té kufizuara té SIT-sé jané vendosur tashmé né tunelet rrugore shqiptare, té cilat jané ndértuar gjaté viteve té
fundit (Kérrabés, Thirrés).



mbéshtjellje e thjeshté teli me tension té ulét, i groposur né rruggé, i cili dérgon njé impuls elektrik kur
njé automjet kalon mbi té. Detektoré té tjeré pérdorin imazhe me infra té kuqe, radar, tingull ose
video dhe Bluetooth. Té dhénat e zbulimeve pérdoren pér té operuar sinjalistikén e trafikut, shiritat e
devijimit dhe tabelat e kohés sé¢ udhétimit. Detektorét e radarit t€ kombinuar me kamerat pérdoren
pér matjen e shpejtésisé dhe zbatimin e kufijve t€ shpejtésisé.

- Sensoré té peshés sé aksit pér matjen e lévizjeve me peshé pér té€ mbéshtetur zbatimin e kufijve
té peshés né kamioné.

- Monitorimi dhe kontrolli i sinjaleve me mesazhe té ndryshueshme (IMS — Variable Message
Signs): kéto jané shenja elektronike qé pérdoren pér t'u dhéné udhétaréve informacion né lidhje me
bllokimet e trafikut, incidentet, punét né rrugé, kohén e udhétimit, ngjarje té vecanta ose kufijté e
shpejtésisé né autostradé. Ata, gjithashtu, mund té rekomandojné rrugé alternative, probleme té
udhétimit té lidhura me motin, informacione pér emergjencat dhe katastrofat, njoftime pér
shérbimet publike dhe paralajmérime.

- Kamerat e trafikut, kryesisht kamera me qark t€ mbyllur, pér té ndihmuar né zbulimin dhe
reagimin e shpejté té bllokimeve, incidenteve dhe problemeve té tjera né rrugé. Imazhet e kamerave
merren dhe monitorohen nga Qendra e Menaxhimit t€ Trafikut, dérgohen né internet pér
pérdoruesit e rrugés, né media pér géllime informacioni dhe né polici pér géllime té zbatimit té ligjit.

- Sistemet e menaxhimit t€ trafikut aktiv (ATM — Active Traffic Managemeni) pérdorin njé
kombinim té teknikave té menaxhimit té bllokimeve pér t€ menaxhuar dinamikisht trafikun, bazuar
né kushtet e pritshme aktuale dhe té aférta. Qéllimi i tyre éshté té maksimizojné efikasitetin e njé
rruge dhe efektivitetin e disa strategjive pér t€ vonuar fillimin dhe intensitetin e bllokimeve té
trafikut.

- Aksesi i shiritave té devijimit dhe kontrolli i hyrjes: shiritat e devijimit jané sinjale trafiku né
rampat hyrése té€ autostradés qé alternojné midis sé kuqes dhe jeshiles pér té kontrolluar fluksin e
automjeteve qé hyjné né autostradé. Shkalla e matjeve rregullohet automatikisht nga sistemi, bazuar
né kushtet mbizotéruese té trafikut. Shiritat e devijimit ekuilibrojné rrjedhén e trafikut qé hyn né
autostradé, gjé qé ndihmon né uljen e bllokimeve né autostradé dhe rrit siguriné.

- Sistemet e kontrollit dhe té koordinimit té semaforit qé¢ modifikojné fazat e semaforit, né
pérgjigje té kushteve té ndryshme té trafikut, duke optimizuar késhtu shpejtésiné e trafikut dhe
kapacitetin e rrugés.

- Monitorimi i sistemit rrugor té informacionit pér motin (SRI): stacionet SRI jané instaluar
pérgjaté rrugés me instrumente dhe pajisje qé sigurojné vézhgimet e kushteve té motit dhe té
sipérfages rrugore. Ky informacion pérdoret pér té ndihmuar me vendimet mbi strategjité e
mirémbajtjeve dimérore dhe pér té siguruar informacion pér drejtuesit e mjeteve. Kéto stacione
mund t€ matin temperaturén e sipérfages sé ajrit dhe té rrugés, presionin barometrik, lagéshting,
shpejtésiné dhe drejtimin e erés, reshjet, dukshmériné dhe gjendjen e sipérfaqges sé rrugés (e thaté, e
lagésht, e ngriré etj.).

- Radio AM késhilluese pér autostradat - kéto jané radio té licencuara me frekuenca té€ uléta AM
té instaluara pérgjaté rrugés, té cilat plotésojné shenjat e mesazheve té ndryshueshme (VMS) dhe
ofrojné paralajmérime dhe informacione té pérgjithshme, né lidhje me trafikun dhe udhétimin.
Prania e njé transmetuesi shénohet nga njé shenjé né rrugé qé udhézon drejtuesit e mjeteve té
akordohen né njé frekuencé specifike AM.

- Pajisje automatike t€ njohjes sé targave, té cilat mund té pérdoren pér té rritur
parashikueshmériné e lévizjeve té mallrave, pérmirésimin e shérbimit kufitar doganor dhe pér
qéllime té zbatimit té ligjit.



- Sensoré dhe sisteme pér monitorimin e géndrueshmérisé sé urave, tuneleve, argjinaturave dhe
shpateve dhe pér matjen e “rréshqitjes sé tokés”, qé éshté problem pérgjaté disa rrugéve malore
shqiptare.

- Pér qéllime té automatizimit té tarifimit t€ rrugéve, t€ dhénat nga pajisjet e ndryshme té
pérmendura mé sipér, kombinohen.

Numri dhe shtritja e funksioneve gé do té vendosen fillimisht né rrugét shgiptare do té varen nga
njé analizé e nevojave qé do té kryhet gjaté fazés sé planifikimit dhe projektimit dhe, gjithashtu, nga
sasia e fondeve qé mund té mobilizohet pér SIT-in.

8.2 Plani afatmesém dhe afatgjaté

Né periudhén pas vitit 2025, Shqipéria do té vazhdojé me vendosjen e SIT-it né ményrén e
méposhtme:

8.2.1 Sektori rrugor

Vendosja e SIT-it do t€ zgjerohet, si né fushén e veprimit, po ashtu edhe né shkallé:

Fusha e veprimit lidhet me numrin dhe gjerésiné e shtrirjes sé brezit t€ shérbimeve té ofruara
nga SIT-i. Seksioni 8.1.1 1 késaj Strategjie pérfshin njé listé mjaft té gjaté té shérbimeve té mundshme
qé€ mund té ofrohen. Duket se gjaté fazés fillestare (plani afatshkurtér, deri mé 2025-én) vetém disa
nga ato shérbime do té zbatohen, si pér shkak t€ financimit t€ kufizuar t€ disponueshém pér
investimin fillestar, por edhe pér t€ shmangur kompleksitetin e tepért té sistemit gjaté fazés fillestare,
e cila mund té ¢ojé né probleme operative dhe kosto té tepért vjetore operative dhe mirémbajtjeje.
Né planin afatmesém dhe afatgjaté, sfera e shérbimeve qé do té ofrohen pérmes SIT-it pér sektorin
rrugor gradualisht do té zgjerohet, bazuar né nevojat aktuale dhe fizibilitetin ekonomik.

Shkalla i referohet gjatésisé sé rrugéve (ose pjesés sé rrjetit rrugor), né té cilin do t€é vendoset SIT-i
né vitet né vijim, pasi pérvoja me SIT-in pér sektorin rrugor qé do té fitohet né Shqipéri, perceptimi
dhe vlerésimi i pérfitimeve té saj nga agjencité geveritare, pérdoruesit e drejtpérdrejté dhe publiku 1
gjeré, do té rriten. Do té béhet mé e lehté pér té llogaritur vlerén reale té pérfitimeve té saj, si né
aspektin e pérfitimeve ekonomike, ashtu edhe ato sociale. Gijithashtu, rritja ekonomike gé do té
arrihet nga ana e “furnizuesit kryesor”, duke ulur késhtu koston pér njési té rrugés sé pajisur me SI'T-
in.

Gjaté viteve né vazhdim, vetém vlerésimi i vazhdueshém i kostove dhe 1 pérfitimeve té SIT-it do
t€ lejojé té marré vendime racionale pér zgjerimin e shkallés dhe shtrirjes sé tij né Shqipéri. Sot éshté
e véshtiré té parashikohet se sa shpejt do té ndodhé zgjerimi 1 shkallés dhe fushéveprimit té aplikimit
té tij né sektorin rrugor dhe sa larg do té shkojé.

9. Arsyetimi dhe marketingu i projektit t¢ SIT-it

9.1 Vlerésimi ekonomik

Motivi kryesor pér vendosjen e SIT-it, né Shqipéri dhe kudo, éshté qé SIT-i do té sjellé pérfitime
pér pérdoruesit e transportit dhe ofruesit e shérbimit, dhe pér shoqériné né térési. Ashtu si ¢do
projekt investimi, projektet e SIT-it duhet té jené subjekt i njé kontrolli gjaté fazés sé planifikimit,
pérfshiré pérmes analizés kosto-pérfitim, né té cilin investimi i pritshém i SIT-it dhe kostoja e tij
operative jané peshuar ndaj pérfitimeve té pritura. Sidoqofté duhet té pranohet qé, ndérsa vlerésimet
e kostos mund té béhen me lehtési dhe besueshméri, sasia e pérfitimeve té SIT-it né terma
financiaré, shpesh éshté e véshtiré pér projektet e SIT-it dhe pothuajse gjithmoné bazuar né
supozime, té cilat mund té jené ose joreale.

Njé pérmbledhje e literaturés, né lidhje me vlerésimin ekonomik té SIT-it, tregon se, ndérsa
zakonisht ekziston konsensusi né lidhje me ekzistencén e llojeve té ndryshme té pérfitimeve, shpesh
éshté afér té pamundurés caktimi i njé vlere numerike dhe monetare pér ato pérfitime.

9.2 Pjesémarrja e paléve té interesit



Né mjedisin e pérshkruar né paragrafin e méparshém, ku vlerésimi ekonomik i projekteve té SIT-
it mund t€ jeté 1 dyshimté, atéheré e réndésishme éshté qé vlerésimi ekonomik (i cili né ¢do rast
duhet té béhet) té shoqérohet nga njé proces, i cili siguron konsensus té gjeré midis paléve té
interesuara pér dobiné e projektit t€ SIT-it. Ky konsensus i ndértuar nuk duhet t€ jeté njé pasqyré,
por duhet té fillohet herét né vendosjen e projekteve té SIT-it né Shqipéri. Njé mundési éshté té
identifikohen té gjithé aktorét e mundshém pér projektet e SIT-it dhe té nénshkruhet njé
memorandum mirékuptimi (memorandum bashképunimi) midis tyre. Ky memorandum do té
pércaktonte njé grup té agjencive publike dhe private qé do t€ ndérmarrin promovimin, pérgatitjen
teknike dhe zbatimin e projekteve té SIT-it.

9.3 Marketingu

Disa faktoré qéndrojné kundér SIT-it. Kéto pérfshijné rezistencén e lindur té njeriut ndaj
ndryshimit, frikén nga e panjohura, njé stepje natyrale ndaj ndérmarrjes sé rrezikut dhe nivelit e larté
té rehatisé t€ shogéruar me metoda dhe qasje mé tradicionale. Zbatimi i teknologjive té SIT-it
pérballé kétyre pengesave té mundshme kérkon qé vémendja t’u kushtohet jo vetém aspekteve
teknike té SIT-it, por edhe marrédhénieve me publikun, marketingun dhe arsimin.

Audienca e synuar pér marketingun e SIT-it. Kur t€¢ ndérmerret marketingu pér SIT-in, ka té
paktén tri audienca té mundshme té synuara dhe objektivat e marketingut do té ndryshojné pér
secilén audiencé.

Njéri nga grupet e synuara mund t€ quhet “vendimmarrés”. Kéta jané njerézit qé pércaktojné
nése do té alokohet dhe si do té alokohet fondi dhe, gjithashtu, do jené ata qé do té vendosin
qéllimet dhe pérparésité organizative. QEllimi kryesor i marketingut té SIT-it pér kété grup éshté té
sigurojé fonde t€ nevojshme dhe pérparési pér programin SIT. Né shumicén e rasteve, SI'T-i duhet té
kémbéngulé pér pjesén e saj té fondeve. Nése vendimmarrésit nuk jané té vetédijshém pér aftésité
dhe pérfitimet e SIT-it, at€éheré fondet mund té refuzohen dhe té drejtohen diku tjetér. Késhtu, kur
béhet fjalé pér marketing né kété grup, duhet t’'u kushtohet vémendje vlerés sé SIT-it, pérfitimeve
specifike qé duhet té fitohen, financimit té kérkuar dhe kthimit t€ parashikuar té investimit. Kurdo
qé té jeté e mundur, njé marketing i tillé duhet té theksohet me shembuj té botés reale, duke
ndihmuar késhtu vendimmarrésit té shohin SIT-in si digka reale dhe praktike.

Njé grup 1 dyté, 1 synuar pér marketing SIT, pérbéhet nga pérdoruesit fundoré ose “publiku qé
udhéton”. Njé arsye pér marketingun e SIT-it pér kété grup €shté krijimi i mbéshtetjes publike pér
investimet e SIT-it, e cila mé pas mund té ndihmojé né ndikimin e grupit té vendimmarrésve, (si¢ u
citua né paragrafin e méparshém). Marketingu né “publikun qé udhéton” ka njé qéllim té dyté, i cili
éshté t€ edukojé pérdoruesit pér llojet e teknologjive qé vendosen dhe se si ata mund té realizojné
pérfitimet maksimale nga ato teknologji. Pér shembull, kur njé sistem informacioni i udhétaréve
éshté vendosur, éshté thelbésore qé pérdoruesit té zbulojné llojin e informacionit qé éshté né
dispozicion dhe si ta qasin até. Nése njé informacion i tillé nuk u shérbehet pérdoruesve, atéheré
efektiviteti i sistemit komprometohet, pérfitimet e parashikuara té sistemit nuk realizohen dhe vlera e
investimit (si reale ashtu edhe e perceptuar) zvogélohet. Gjithashtu, disa teknologji SIT jané
implementuar pér géllime té zbatimit té ligjit. Pér kéto aplikime, qéllimi i sistemit nuk éshté vetém
pér té kapur shkelésit, por pér té promovuar nivele té larta t€ pélgimit mes paléve. Pérmes
marketingut dhe edukimit efektiv, pérdoruesit mund té informohen pér aftésité e sistemit té
pérmbarimit dhe pasojat e shkeljes sé ligjit. Njé edukim i tillé promovon nivele té larta té
bashképunimit.

Grupi i fundit i synuar pér marketingun e SIT-it dhe marrédhéniet me publikun jané
“implementuesit dhe operatorét”. Kéta jané njerézit, brenda agjencive publike dhe ndérmarrjeve té
sektorit privat, té cilét né fakt i zbatojné sistemet, i operojné ato dhe i mirémbajné, pasi t€ jené
krijuar. Marketingu pér kété grup ka disa géllime: njé qéllim éshté t'iu mundésojé qé té kryejné mé



miré detyrat e tyre. Natyrisht, sa mé shumé ata njohin pér teknologjité qé zbatohen, aq mé miré do e
kryejné ata operimin funksionimin dhe mirémbajtjen e tyre si duhet. Njé arsye e dyté pér marketing
tek implementuesit dhe operatorét éshté qé té pérdoret krijimtaria dhe ekspertiza e tyre. Kéta jané
njerézit, qé, kur ndérgjegijésohen pér njé teknologji té€ re té veganté, jané té pajisur mé sé miri me
njohuri pér té identifikuar njé nevojé specifike qé mund té plotésojé kjo teknologji. Kjo mund té
gjenerojé aplikime té reja dhe inovative té teknologjive té provuara dhe né zhvillim. Implementuesit
dhe operatorét, gjithashtu, mund té jené zédhénés t€ fuqishém pér SIT-in né shtépité dhe
komunitetet e tyre. Kur kéta njeréz jané t€ informuar dhe entuziasté pér SIT-in, ata mund té fillojné
njé marketing pérmes kontaktit t€ tyre té pérditshém me publikun e gjeré.

Strategjia e marketingut. Fushata mé efektive e marketingut do té jeté ajo qé€ 1 pérshtatet secilit
prej audiencés sé synuar. Cdo audiencé do té keté nevoja té€ ndryshme informacioni dhe ményra mé
e miré pér té arritur njé grup mund té€ mos funksionojé mé sé miri pér grupin tjetér. Késhtu, duhet té
hartohet njé strategji e marketingut qé adreson nevojat dhe karakteristikat unike té secilit grup. Njé
strategji efektive e marketingut duhet t€ pércaktojé se si t€ marré materiale pér marketing tek
audienca. Meqenése marketingu SIT synon mé shumé se njé audiencé, do té keté njé strategji té
ndryshme pér secilin audiencé. Pér shembull, njé¢ ose mé shumé nga teknikat e méposhtme mund té
pérdoren pér shpérndarjen e informacionit pér publikun udhétues:

i. lidhje nga faget e internetit té€ njohura;

ii. ngjarjet né media;

iii. pika reklamimi né televizion dhe radio; “Altoparlantét e SIT-it”, t€ disponueshém pér
prezantime para grupeve qytetare dhe materiale arsimore té shpérndara né shkolla dhe universitete.

SHTOJCE 1
DOKUMENTE REFERENCE TE MIRATUARA NGA INSTITUCIONET E BE-sé NE
LIDHJE ME SIT-in

Pér té pérfituar plotésisht nga avantazhet qé sistemet dhe programet me bazé TIK mund t€ sjellin
né sektorin e transportit, éshté e nevojshme té sigurohet ndérveprim dhe vazhdimési té€ shérbimeve
midis sistemeve té ndryshme né té gjithé Evropén. Ekzistenca e standardeve té pérbashkéta
evropiane dhe specifikimeve teknike éshté parésore pér té siguruar ndérveprimin e shérbimeve dhe
programeve té SIT-it dhe pér té pérshpejtuar prezantimin dhe ndikimin e tyre. Duhet té ndiget
bashképunimi ndérkombétar qé synon harmonizimin global.

Pér kété qéllim, Parlamenti Evropian dhe Komisioni Evropian kané miratuar dokumente
(direktiva, rregullore, udhézime etj.), té cilat jané renditur mé poshté. Kjo listé mund té duket e gjaté,
por duhet té theksohet se shumica e infrastrukturés dhe e pajisjeve t€ saj qé ofrohen né treg nga
furnitoré t€ ndryshém (vecanérisht ata nga Evropa) jané tashmé né pérputhje me specifikimet e
treguara mé lart. Sidoqofté, dokumentet e tenderit, q¢ do té pérdoren né Shqipéri pér blerjen e
ardhshme té SI'T-it, duhet té béjné referenca té qarta né dokumentet e listuara mé poshté.

- direktiva 2010/40/BE e Parlamentit Evropian dhe e Késhillit pér kornizén pér vendosjen e
sistemeve inteligjente t€ transportit né fushén e transportit rrugor dhe lidhja me ményrat e tjera té
transportit, e cila éshté pérafruar pjesérisht me udhézimin nr. 3616/3 daté 21.7.2017,

- vendimi (BE) 2017/2380 i Patlamentit Evropian dhe té Késhillit, i 12 dhjetorit 2017, pér
ndryshimin e direktivés 2010/40/BE, pér sa i pérket periudhés sé adaptimit té akteve t€ deleguara;

- kuadri strategjik pér sistemet inteligjente té transportit né Ballkanin Peréndimor (CONNECTA
2019);

- azhurnimi i programit té punés, né lidhje me veprime,t sipas nenit 6(3) té direktivés
2010/40/BE (11 néntor 2018);



- rregullotja e deleguar ¢ Komisionit (BE) nr. 305/2013, gé plotéson direktivén 2010/40/BE té
Parlamentit Evropian dhe té Késhillit né lidhje me dispozitén e harmonizuar pér njé thirrje
elektronike ndérvepruese té BE-sé;

- rregullotja e deleguar e Komisionit (BE) nr. 885/2013, qé plotéson direktivén SIT 2010/40/BE
té Parlamentit Evropian dhe té Késhillit, né lidhje me ofrimin e shérbimeve té informacionit pér
vendet e parkimit té sigurt pér kamioné dhe automjete komerciale;

- rregullotja e deleguar e Komisionit (BE) nr. 886/2013 qé plotéson direktivén 2010/40/BE té
Parlamentit Evropian dhe té Késhillit, né lidhje me té dhénat dhe procedurat pér sigurimin, kur éshté
e mundur, té informacionit minimal té trafikut universal t€ lidhura me siguriné rrugore, pa pagesé
pér pérdoruesit;

- rregullotja e deleguar e Komisionit (BE) nr. 962/2015, gé plotéson direktivén 2010/40/BE té
Parlamentit Evropian dhe Késhillit, né lidhje me ofrimin e shérbimeve té informacionit té trafikut né
mbaré BE-né né kohé reale;

- rregullotja e deleguar ¢ Komisionit (BE) nr. 2017/1926, qé plotéson direktivén 2010/40/BE té
Parlamentit Evropian dhe Késhillit, né lidhje me ofrimin e shérbimeve té informacionit multimodal
té udhétimit né té gjithé BE-né;

- vendimi i Komisionit 2008/8455/EC pérfundimtar, pér pérfundimin e njé Marréveshjeje
zbatuese midis Komisionit Evropian dhe Departamentit t€ Transportit t€ Shteteve té Bashkuara té
Amerikés né fushén e kérkimit mbi Sistemet e Transportit Inteligjent dhe Aplikimet e Teknologjive
té Informacionit dhe Komunikimit né transportin rrugor;

- COM (2008) 886 pérfundimtar: Plani i Veprimit pér Komunikimin, i Komisionit, pér vendosjen
e sistemeve inteligjente té transportit né Evropé;

- vendimi i Komisionit 2008/671/EC, mbi pérdorimin e harmonizuar té spektrit t€ radios né
bandén e frekuencés 5875-5905 MHz pér aplikacione té lidhura me siguriné e Sistemeve Inteligjente
té Transportit (SIT);

- rekomandimi C/2006/7125: Sistemet e informacionit dhe té komunikimit té sigurt dhe efikas né
automjete: azhurnimi i deklaratés evropiane té parimeve né ndérfagen e makinerisé njerézore (EsoP);

- COM (2016) 787 pérfundimtar: Raportim pér monitorimin dhe vlerésimin e vegorive té
pérparuara té sigurisé sé automjeteve, efektivitetin e kostove dhe fizibilitetit té tyre pér rishikimin e
rregulloreve pér siguriné e pérgjithshme té automjeteve dhe mbrojtjen e kémbésoréve dhe
pérdoruesve té tjeré té rrezikuar né rrugé;

- RSCOM17-26 rev. 3 (Final): Standardizimi i kérkesave pér CEPT-né pér té studiuar shtrirjen e
Bandés sé Sigurisé sé Sistemeve Inteligjente té Transportit (SIT) né 5.9 GHz;

- COM (2018) 283 pérfundimtar: komunikimi i Komisionit, “Né rrugén drejt mobilitetit té
automatizuar: Njé strategji e BE-sé pér lévizjen e sé ardhmes”;

- kérkesé pér standardizim M/546: vendim zbatues i Komisionit, i datés 12.2.2016, mbi njé
kérkesé pér standardizim, pér standardizimin e organizatave evropiane, né lidhje me Sistemet e
Transportit Inteligient (SIT) né zonat urbane, né mbéshtete té direktivés 2010/40/EU té
Parlamentit Evropian dhe Késhillit, t¢ 7 korrikut 2010, né kuadér té vendosjes sé Sistemeve
Inteligiente té Transportit né fushén e transportit rrugor dhe té lidhjes me ményrat e tjera té
transportit;

- COM (2016) 766 - Njé strategji evropiane mbi bashképunimin e sistemeve té transportit
inteligjent, njé moment historik drejt 1évizjes bashképunuese, té lidhur dhe té automatizuar;

- direktiva 2014/94/BE e Parlamentit Evropian dhe e Késhillit pér vendosjen e infrastruktutrés
alternative té karburanteve.



